
Cuntom su, o Maria, come l’è ‘ndada  

Quela matina che te corevet per la strada 

Cont ‘ on gran magon che te stringeva ‘l gos 

Che pareva tut’ el mond te borlass adoss : 

Te cercavet el to Signor, mort e sepelì 

Tremando al penser che tut fuss finì lì . 

 

“Oh ! sì. E quand som ‘ rivada el gh’era pu 

E som s’ciopada a piang in d’on canton : el me car Gesù ! 

Ma l’è sta lì c’ho vedu bel driz in pé 

On om che mi ho ciapà per el giardiné : 

<< Disemel, car el me scior, disemel per carità 

In doa li metù che mi el vo a cercà ! >> 

E quel om, invece de rispondom, cont’ona vos 

Che podevi no sbaglias, s’eri sicura de cognos,  

El m’ha ciamà per nom: Maria ! el me dis 

Mi ho capì pu nient : s’eri in Paradis ! ,, 

 

Oh ! Che gran ben t’ha voru ‘l Signor  

De perdonà tut quel ch’è sta e che amor 

De fass vedé prima de tuti propi de ti 

Risort e viv dopo tanto patì ! 

 

“Ma vardé che anca per vialter poeu vess lo stess, 

Basta cercal con tanto amor com’ho fa mi ; 

Podarissi incontral e ricognosel tut’ i dì 

Magari in d’on quei poeret che vedì de spess 

E sentis ciamà per nom a vun a vun 

Perché Lu  ‘l  ‘ bandona mai propi nissun ! ,, 

